
Donacion i pajisjeve për siguri kufitare në vlerë prej $479.000 
 
 

Më 13 nëntor, ambasadori Paul D. Wohlers, së bashku me 
ministrin për punë të brendshme Gordana Jankuloska, 
drejtorin gjeneral të Administratës Doganore Vanço Kargov, 
dhe zyrtarë të tjerë të lartë morrën pjesë në ceremoninë për 
donacion të pajisjeve për Policinë Kufitare të Ministrisë për 
Punë të Brendshme dhe për Administratën Doganore të 
Ministrisë për Financa. Donacioni, i siguruar nga Programi i 
Ambasadës së SHBA-ve për Kontroll të Eksportit dhe për 
Siguri Kufitare (EXBS) në vlerë prej 479.000 dollarë 
amerikanë përbëhet prej mjeteve për shikim gjatë natës, 
mjete për përpunim termal të fotografisë, instrumente për 

inspektim, kamera për mbikqyrje, GPS pajisje për navigim, detektorë për rrezatim radioaktiv, dhe dy 
automjete për patrullim. Duke iu drejtuar të pranishmëve, ambasadori Wohlers theksoi që ky donacion 
pritet të rrisë aftësinë e Policisë Kufitare dhe të Administratës Doganore të Maqedonisë për të zbatuar 
kontroll profesional të kufirit dhe për të kryer funksionet e pikëkalimeve kufitare, si dhe të të rrisë 
aftësitë e dy agjensive kufitare për të zbatuar kontroll dhe patrullim kufitar, operacione mobile dhe për 
parandalim të krimit, aktivitete për të luftuar krimin ndërkufitar dhe terrorizmin, për të detektuar 
rrezatim radioaktiv, për të identifikuar armët për shkatërrim masiv, si dhe për të kryer inspektime bazë 
dhe të nivelit të dytë në pikëkalimet kufitare. 

